
            Den store amerikareisa
          oktober 2011

kortversjon for dei som ikkje gidd  lese alt. å
oppsummering:

vi fauk med 11 utvalde fly p  12 dagarå
(vi som reiste lengst)

vi var innom 5 statar i usa
vi overnatta 9 netter i usa
vi budde 2 av nettene p  hotel i usaå
vi budde hos 3 vertsfamiliar
vi var eit godt team
vi m tte minst 60 slektningarø
vi opplevde masse kjekt og imponerande
vi bes kte mange starbucks-bararø
vi var gode ambassad ararø
vi lo masse
vi kom oss heilskinna heimatt

vi ? Kven er vi? Sj  neste side å



    LLesto family on U.S. trip oktober  2011  2011
Førebuingar til turen starta sikkert i januar 2011, eller tidligare, då Lars-Gunnar pressa litt på Ola 
for å få framdrift i vage reiseplaner. To heldige onklar vart  inviterte til å vere med.
Det endelege reisefylgjet vart klarert, og fekk tildelt kryptert dekknamn  «MILOLA» . 
Kan også uttalast  «MILO`LA», «LOLA MI» eller «MOLA  LI» alt etter kva verdensdel vi hamnar 
i. Ein veit no aldri heilt sikkert på slike ekspedisjonar.
Glupe lesarar har muligens kansje allereie kanhende forstått at det  er Mona, Irene, Lars(-Gunnar), 
Ola, Leif og Arne som skal ut å reise.                            
  
              Ola       Mona                   Irene             Lars-Gunnar

                             
                                                            Leif                        Arne

Lars-Gunnar sjølvutnemnde seg som Sjefsreiseleiar – og det var behagelig for oss andre.
Reiserute, besøksplan og flybilettar vart tidlig klarert.  L-G såg elles til at alle fly vi skulle fyke med 
hadde rett farge og fasong, oppdatert halefinnelogo, rikeleg med landingshjul, og motorar som sat 
på rett side av vingane.

Som Amerikagåver tok Lars-Gunnar likegodt å spelte inn ein fargerik CD med vakker julemusikk i 
Oslo saman med  Vestre Aker Kammerkor.
I tillegg til det vart onkel Arthur sine soger om gamlefolket på Lesto supplert og oversett til 
Amerikansk, lasta inn på sponsa Minnepinnar i dekorete gåveetui, saman med eit utvalg 
skrytebilder frå Gamlelandet. 
(Bjørn Aarevik var rask og grei, og trylla fram 17 minnepinnar frå Sibelco, der han jobbar. 
Heilt gratis for oss . Stor takk til han for det.) 
Seinare utvida vi gåvespekteret til vertskapsfamiliane med Linjeakevitt. Irene smugla i sin store 
raude koffert.

På Lesto starta den store Amerikaturen om morgonen den 5. oktober. 
Her på Hauen var minste kofferten pakka med forsvarlig kleutval og gyldige utreisedokument, 



medisin for låke legg, og 2 liters Vaniljeisboks med 17 Minnepinnar. (Arne trudde den under sterk 
tvil, og med flakkande blikk, kunne fortollast som Ispinnar, ved ein eventuell rassia.)
JM tok Mondeoen, og vi henta Mona med glinsande grå kofferet kl kvart på 9, og sa «hade» til 
Karin oppe på trappa.
Mona og eg vart leverte på  Sandane Lufthamn Anda. 
Der hadde Arne og Irene nettopp parkert bilen i så dyre dommar, at ein skulle tru vi var i sentrale 
strok. 
Så no var vi fire i gruppa.  Av oss fire var det eit fleirtal på 3  fyrstereisarar.  
Mona var så langt einsam tidligarereisande. Men stemninga var likevel god.

På Gardemoen var Ola nettopp kommen frå Stavanger då vi møtte han med alt vårt pikkpakk.
Vi hadde avtala å gjere by`n i Oslo sidan dagen var ung, og bylivet frista. Bagasjen tok vi med på 
Flytoget og låste inn i høvelege boksar på Nationalteateret Stasjon. 
Der møtte vi sistemann - Lars-Gunnar, og teamet var  komplett. 

Ekspedisjonen er nøye planlagd og godkjent med slik tvilsam kompetansesamasetting:  
1 Flyfantast frå Gule Sider til å sjekke løyper og linjenett.   
1 Psykiatrisk sykepleiar med opent sinn, og blikk for deprimerande nedturar,  
1 Heimesjukelpeiar i døgnkontinuerlig eldreturnus. 
1 Konditor og spesialist på Portlandsement.
1 Syketrygd-utbetalar – ein kan no aldri vere heilt sikker. 
1 Støttekontaktperson utan formell kompetanse. 

         
Gatelangs til Aker Brygge handla vi oss «Blodpropphemmande Støttestrømper»  for  lange flyturar. 
Undertegna sleit med ein låk legg, og inntok reseptbelagt 
medisin fleire gangar dagleg. Merka at gategåing i Oslo 
gjorde gale verre. Korleis skulle det  gå i Amerika ? Holdt 
førebels tett med slike  vonde tankar. Trøsta meg med at vi 
har Psykisk og Medisinsk kompetanse i teamet.

Beach Club på Aker Brygge fekk fargerikt besøk tidlig 
ettermiddag, og mat og drikke smakte godt. Muntre og blide 
Karoline og David kom og underholdt oss, og fekk seg litt 
mat på fellesregninga. Kjekke greier. 
Litt bygåing, småshopping og fotografering foran butikken 
3 BRØDRE, før vi alle 6  toga og bussa tilbake til 
Gardemoen Airport Hotell. 

Litt kveldsmat og lite utskeiing pga grytidlig 
nestemorgenavreise. 
Eg nemnde då forsiktig at eg sleit med ein låke legg, og åt 
medisin for det. Venta sympati, og ikkje mobbing ! 
Medisin-namnet gjekk berre litt i krøll for meg ut på 
kvelden, og det vart endevendt og vrenkt på, i alle tullete 
slags variantar. Lystig latter på mi bekostning !  For noken 
reieskameratar eg hadde fått!  
Min Betennelseshemmande  medisin vart spotta, og kalla 
Debempelsefremmande, Behemmelsesdempande, 
Bedempelseshemmande –  eg huska ikkje alt tylepratet ! ! 

David og Karoline

Tre Brødre



Og det medisinske personale stod ikkje tilbake i sirkuset  ! Dei burde vite bedre! Skulle tru dei 
hadde drukke noke! 
Men det gjer godt  å vere til glede for andre. 
Og moroa varde heldigvis heile Amerikaturen,  med varierte  innslag.  
6 oktober. Flyet til Munchen har avgang Gardemoen  kl. 07,40. 
Revelje på hotellet ca kl litt over 4, og busstur på fastande hjerte til flyplassen.
Reiseleiar hadde gjort god jobb. På alle lange flyturar fekk vi seteplassar i samla gruppe. Men 
påfallande nok sikra han seg oftast vindusplass for å følge med flytrafikk, grågås, stork og pelikan 
som hasta forbi. Kvar sine små gleder . . 

På grunn av uventa motvind og høgdeklatring over Grønland brukte vi opp flybensinen før tida, og 
måtte ned i Montreal i Canada for tanking. Mista nokre 
timar der, og Robert Listou som stod med stor bil og 
venta  på Dulles Airport i Washington, vart orientert. 
(Les om Robert Listou i Arthur si bok side 43/44 – litt av  
ein type ! )
Robert er 88 år, still going. Aktiv kjørestil, varm 
mobiltelefon,  kontinuerlig guiding, heile veien heim til 
dei. Han og kona Jeanne (11 år yngre) bur no i eit 
leilighetskompleks i sentrum av byen, i 11. etasje. Sidan 
våren 2011.  Ankomsthallen er stor som på det største 
hotell, med alle faciliteter. Vi skreiv i gjestebok og tok 
skrytebilder der.
Stor leilighet,  fantastisk utsikt, $5000 i månedsleige,  all 
inclused, ex.middagsmaten.

Sidan vi var forsinka måtte middagen vi skulle innta i 
kompleksets spisesal før kl 19,  utgå,  
og vart derfor servert i leiligheta.  Ikkje dårlig alternativ det. Crabcakes og kylling med tilbehør. 
(Krabbekjøtt og kokt kveite blandes i forholdet 85/15 og tilsettes en dråpe sterk chilisaus, vårløk, fersk koriander 
på rot (ikke potteplantene). Kakene rulles lett i mel, så egg og en siste runde i brødrasp. Legges under klede og 
ikke plast! "Friteres" deretter  i en panne med solsikkeolje og litt smør til de får farge. Serveres med en "dip" 
bestående av rømme, majones, koriander, chili og sitron – berre så vi veit det og).
Overrekkelse av gåver ink. medbrakt Linjeakevitt. Lars-Gunar er flink til slikt og . 
Robert fortalte at han i 1983 fekk med seg ei flaske akevitt frå Norge. Den spretta han mange år 
seinare då Lars-Gunnar var på besøk. (fritt fortalt etter dårlig hukommelse)
Robert og Jeanne køyrde ei lang runde med oss i byen den kvelden. Nydeleg kveld, flomlys på alle 
severdige bygningar, obeliskar og monument. Veldig stemningsfullt.
Avslutta turen ved vårt hotell «Holliday In» sentralt i byen, nær «National Air & Space Museum» .
3 Brødre budde på eit rom, og 3 søsken vegg i vegg, med dør i mellom. Sosial løysing. 
07. oktober. Etter ein «prøvefrukost» av omelett, bacon, steikte poteter og rista brød m/tilbehør 
gjekk vi rett på flymuseet, etter ein visitt på 
Starbucks-baren. Timesvis med  alleslags fly, 
romstasjonar, kapslar, romferjer og satelittar 
kunne vi sett der.  L-G kunne det meste om dette.  
Men mest imponerande og vanvittig var 
jagarflysimulatoren.   
Lars-Gunnar visste kva han gjekk til saman med 
Mona. Lite og ikkje visste Irene og eg. Fekk 
overfladisk  forklart nokre funksjonar før 
ombordstigning. Heilt glømt under fastspenning 

Robert og Jeanne



og igangsetting. Irene var førstepilot og navigatør, eg mitraljøseskytter og rakettmann. Det vart mest 
gauling, hysterisk latter og rakettskyting, under eit utal av livsfarlige loopar og kuvendingar - og 
manøvrering utan mål og meining. Småpengane halga som klasebomber frå opne bukselommar 
under taket. Snakk om kikk !  Etterpå fortalde Irene at eg hadde skote ned berre 2 fly. Burde sikta 
bedre etter det raude merket meinte ho ! Det kan ho seie, som heile tida måtte hjelpestyrast for ikkje 
å dødskræsje. To fly er bra det !  Det var GRUFULLT moro Irene ! ! ! !   Mona og L-G skaut ned 7 
fly. Skulle no berre mangle ! ! 

Vandretur langs langstrakte «The Mall» mot Capitol Hill med verdensberømt Parlaments- og 
Høgsterettsbyggningar i eine enden, det 169 m høge «The Washington Monument» midt på, og alle 
monumentale minnesmerker vidare bortover: «The Wall» - med inskripsjon av alle 50000 som fall i 
Vietnam. Minneparkar vedr. Koreakrigen og 2. verdenskrig. Kjemepediger monumentbygning for 
Abraham Lincoln – og meire til. Det Kvite Huset  til 
Barak Obama låg borte i tversgåande akse. Heilt nært 
det var vi ikkje. Praktfulle omgivelsa kompenserte litt 
for min vonde legg. Inntak av Paracet og 
behemmelsdempande piller hjelpte sikkert litt også.

Ved Parlamentsbygningen møtte vi Justin Burdic, 
som på lang kjøretur heim til familien ønska å vere i 
lag med oss ein dag i Washington D.C. Trivelig kar 
og kjentmann. Han avtena sitt 3. av 4 år pliktteneste 
som lege i forsvaret, etter å ha teke legeutdannelse 
der. Neste år skal han til Afganistan ei tid. Vi kom 
bort i ein stor demonstrasjon også i gatene, Masse politi, 
plakatar og slagord. Artig opplevelse. 
Etter å ha vore på kafè, vandra til alle nærliggande facilitetar, 
snudde vi nasen mot hotellet og inntok ein Starbucks på den 
lokale kaffibaren. Starbucks-barane vart faste oaser for oss 
under heile turen. 
Avtale om middag med Robert, Jeanett og Justin på 
resturanten America på Uninon Station.  
Jeanne var ikkje heilt i form til å vere med. Etter middagen 
hadde vi sosialt samvær med Justin på hotellet, der han og 
budde den natta. Vi skulle tidlig vidare neste morgen, slik han 
også skulle køyre bil vidare heimover til Cleveland, Ohio. 

8.  oktober
Grytidlig trilletur med koffertane til 6-bussen uten frukost. 
Flyet i rute kl 08.25 til Denver kl.10.32.
Flyet vidare til Great Falls letta kl 11.15 og fortsatte i ca. 45 
minutt før det gjorde vendereis pga problem med 
vindusviskarane. Det regna trollkjerringar i Denver, men høgre oppe ville ikkje viskarane stoppe. 
Eg fekk ikkje med meg informasjonen om vendereisa, då eg fordjupa meg heilt i boka «Vann til 
Elenfantene» av Sara Gruen.  Boka anbefalast. 
Flyet kunne ikkje reparerast der og då, og piloten på reserveflyet var sjuk. Omsider, etter ca. 4 timar 
var vi lufta igjen. Hadde det heilt fint i ventetida. 

Tippa vi kjøpte Starbucks der og. . .  

6 Amerikareisande



Tod og Andrew Bishop med to bilar, venta tolmodig på oss i Great Falls. 
Køyretur over paddeflat prærie til Bishop farm utanfor Brady. Uvirkelig  flotte gulfarga marker. 
Veistrekningar med stolpar og linjer på eine, eller begge sider - uten 
ende. Farmarbygningar med kornsiloar i klynge her og der. Tod 
fortalde at om ein slo ein sirkel med radius på 8 kilometer rundt hans 
farm, så budde det ca. 15 menneske der. BygdeNorge er tett befolka ! 

Hjertelig mottakesle av Doris og Tedi - som ordna med 
velkomstdrinkar og god mat.  Archie, Doris sin «doble» svoger, 
enkemann etter Ruth, var henta dit og var med på middagen. Han er 
bror til Doris sin avdøde mann Argyle.
Isak Hellebust og Ingeborg Listou er foreldra til Doris, 
Ilert, Edna, og 4 andre fødde syskjen. (Les historia som Ilert har  
skrive om denne familien i Arthur si bok frå side 54.)Her eit portrett 
av Isak. Vi fann bildet hos Tana i Portland, og avfotograferte. 
Tod og Andrew tok oss på omvisning på farmen i 
kveldsmørket. Kjølig fullmåne og 360 grader stjernehimmel. 
Den dagen hadde dei jakta, og skote ei antilope som hang i 
garasjen, men skinnet var ikkje tatt av, slik vi bruka her heime. 
Andrew er bueskyttar også, og har skote stort »elgdyr» med 
kun ei pil. Han visste oss våpena sine, mellom anna ei gammal 
rifle han hadde arva, den var blank som om den var ny – 
nydeleg. Fekk skyte med hagle i mørke natta, opp i lause lufta 
frå trappa deira. Ikkje noken naboa som kvapp til der i gården. 
3 brødre budde i huset til Doris. Stort rom med plass nok til 4 i 
to senger. Vi visste ikkje at Doris sov i naborommet med 
gjennomgang ved dobesøk, og diskuterte saka kl 5 om 
morgonen når alle måtte pisse.  Doris var oppe kl 6 hørte vi. 
Månen lyste høg og klar inn  vinduet, men det var litt for tidlig 
å stå opp då.  3 søsken sov i hovedhuset.. Spesielt for Mona å 
vere der igjen. Ho budde eitt år i dette huset – som 17-åring.  Frukost for alle reisande hos Doris. 
Andejakt i dammen neste dag var spesielt. Lars-Gunar traff  tilfeldigvis ein fuggel med eit 
hagleskot, medan vi andre bomma. Like greitt. Så var det klart for avreise til Havre. . 

Tod og Tedi Bishop Huset til Doris i morgonsol

Isak Hellebust

Archie og Doris



09 oktober. Tod køyrde Pickup med bagasje og 
nokre passasjerer. Tedy køyrde Doris sin bil 
med resten. Mykje prærie.  To spisse fjelltoppar 
nord  mot Canada kom nærare. Vannreservoar 
med kraftstasjon. Ein god del grusveiar gjorde 
visst vegen kortare enn hovedvegen. På 
jernbanen langs vegen slepa  lange tog seg 
framover. Meiner å huske 110 vogner på eitt vi 
møtte ? Med tre lokomotiv som skubba eller 
drog.  Det blir det eit langt tog av.  2 timrs 
køyring til Havre.
I Havre bur syskena  til Doris, Ilert og Edna, 
på same sjukeheim no. Vi køyrde fyrst til Carol 
som hadde åpent hus for oss reisande og slekta 
der. Mange nye ansikt for ein fyrstereisar. Kjende igjen 
Brooke som var i Norge for mange år sidan.
Mykje velsmakande mat, som var skaffa fram på dugnad i 
slekta.
På sjukeheimen møtte vi Ilert og Edna, saman med fleire 
som vart med dit - til
NORTHERN MONTANA CARE CENTER 
Ilert er snart 96 år og prega av det. Edna er klar og vittig. 
Doris er sprek som ein ungdom.

Carol er datter av Lloyd, avdød bror av 
Doris m.f.

Todd og Tedi  frakta oss vidare til Great Falls. 
Underveis stoppa vi ved Fort Benton. M.a. 
historisk knutepunkt for båt/jernbane.  Strakte 
beina ved Missourielva der i fin natur. Såg på 
minnesmerket for  Lewis & Clark.
Trudi, Ben og Dean venta på oss. Spanderte 
pizza før vi kjørte til Judit Gap – Peterson 
Ranch. Doris heng på dit, og skal vere med 
vidare til Portland og. . 
Tok med Doris sin bil til Peterson..

Carol og hennar nye mann

Doris, Ilert og Edna

Doris, Ilert, Edna og 6 reisande 

110 vogner langt tog



 Etter ca. 2 timars køyring frå Great Falls  er vi  framme på E. L. Peterson Ranch, nær Judith Gap.

Dette er hovedhuset der Trudi og Dean bur. Utanfor høgre billedkant ligg det eldste huset, som 
Dean sine foreldre bygde. Der bur Benjamin no. Stort hus det og.
3 brødre vart innkvarterte på kvart sitt rom i kjelleren, og Doris i eit 4. rom. Mitt rom hadde eigen 
peis i veggen, og spesielt panel på endeveggen. Velutstyrt treningsrom med apparatur og 
boblebadestamp i rom ved sida av.  3 søsken vart innkvarterte i Benjamin sitt hus. 

10. 11. 12. oktober
Iflg. Dean Peterson, er E.L. Peterson Ranch ein «middelstor» ranch.! ! 
I tillegg til hovedeigedomen der bolighus og 
driftsbyggningar er, eig dei 2 andre eigedomar i 
området. 
Ein i nærleiken av den store vindmølleparken 
«Judith Gap Wind Farm».
( Ca 10 km sør for J.G.  90 vindmøller lik dei 
største på Kråkenesfjellet )  
Kveg beitar fritt bak lange piggtrådgjerder.  Dei 
vert drivne heim over land, seinhaustes i november. 
Dei brukar ATV og hundar til kvegdrifta. Slutt med 
hestar og cowboyar. 
Den tredje eigedomen ligg i Straw – ca 20 km 
nordover. Kveg også der. Kjøpte den i 1980  frå eit 
konkursbu for $50000. Verdi $250000. 



Samla areal  i underkant av 30.000 mål. Av kveg har dei i alt ca 1200 stk. Inkludert sauene.
I tillegg har han kjøpt eit gammalt kornmagasin  for $3000. Oppvarer såkorn og korn til dyrefor. 
Bygningen  og siloane er av solid treverk og den er sabla høg.  Dean sin bror har ranch i nærleiken, 
og i søster bur og i same området.  
Dei bestreber å vere miljø- og kvalitetsbeviste. Fòrsamansetning og mengde registrerast i 
datasystemet i foringsbilen, og sjekkast mot dyra si indivuduelle utvikling.  Dyrehelse blir 
ivareteken ved hyppige inspeksjonar. Dyr som virkar sjuke blir tatt ut og behandla. Eigen 
diagnosestasjon. Dei var tidlig ute med elektronisk merking og oppfølging av alle dyr, og er ei 
føregangsbedrift i så måte. (ref også div. artiklar om ranchen ved å google  «E.L. Peterson ranch» )
Iflg. Dean har ranchen/»bedrifta» ei bto. årsomsetning på ca  $ 1.5 million. 
Og eit resultat på  $ 260.000.
For ein fyrstegangsnyskjerrigbesøkande på ein slik stad, var det kollosalt interessant å sjå seg om, 
spekulere på utstyr og maskiner som overgår både eigen FIAT-traktor og AEBI AM53 heime på 
MILfarmen - både i storleik og funksjon. 
Der var maskineri og bilar og traktorar for alle gjeremål. Tankbil i brannberedskap, ein med 
sprøyteustyr for kjemikaliar, Det var driftsbygningar og garasjer som inneholdt skurtreskar, 
lastebilar, pickupar, showeldosar, løfte-,laste-kutte-, og kappemaskineri for høy og halm og silo. 
Diger monstermaskin på hjul, med kvern som tok heile høyballar, og mol/kutta dei opp  i småbitar. 
Kornsiloar med foringskorn. 
Dean sin far mista forresten foten i ei slik monstermaskin som kappa halm og høy. 
Stor traktor med diger møkaspreiar, og  eigen showeldosar for 
å laste  opp møk. Og etterkvart kom det for ein dag: både ein 
Cadillac Fleetwood Limousine, og Ford Mustang, begge 
1967 modellar.  BMV-cabriolet – Deans «leiketøybil»,  Pickup 
til «søndagsbruk» og  normale personbilar. For ikkje å snakke 
om semitrailern 1985 modell som har gått over 1 million 
kilometer (628632 miles)

På bakkekammen over «tunet» der var vekksatt maskineri 
som ikkje var i bruk, eller ukurant, eller defekt – i lange, lange 
rekkjer. Lite rustar der borte, så derfor helt alt stål seg i lang 
tid. For meg var det også ein veldig opplevelse. Det bur truleg ein liten «Skrot-Kalle» i meg. Kvek-

kviene der dyra vart fora og påpassa, ligg i bakkehellinga mot morgonsola. Endelause rekkjer av 
høy- og halmballar på bakketoppen., lager av silofor, korn og oppkappa høy og halm. Ein del 
drifts-byggningar ligg utanfor venstre bildekant (på bildet over).  Dei har  eigen «bensinstasjon» for 
bensin,  diesel,  og rød diesel, samt all slags smøreoljar. To store gasstankar for kjøkken / grill og 



anna. Komplett mekanisk verksted for  vedlikehald av kjøretøy.  Maskineri for stål- og trebe- 
arbeiding. Lager av stålprofilar og anna nødvendig tilbehør. . 
DETTE ER IKKJE NOKEN VANLIG BONDEGARD ! ! Men ei stor bedrift - med få tilsette. 
Nesten ufattelig kva arbeid som må utførast. Ein ting er gardsarbeidet, og med alle dyra – som virka 
nesten meiningslaust å rekke over berre det. Og så vedlikehald av  alt hjulgåande maskineri og 
andre  maskiner.  Bøye meg i støvet for desse folka ! !  Ein «dreng» 
var ansatt og budde i eit eige hus i tunet. Og så tok dei seg fri i 3 dagar for å pleie vårt selskap !!
                                                                                                                    
Og så semitrailern då ! Som vart nytta til 
kvegtransport og høytransport. Den 
rommer ca 40 voksne kveg. Vi var med å 
lasta inn ca 20 dyr, som vart  leverte på ein 
ENORM opp-samlingsplass eit stykke 
unna. Det var dyr som ikkje holdt dei 
strenge kvalitetskrav som Peterson stiller. 
Derfor selge han dei til andre, for 
oppforing og salg seinare. Det som 
imponera  oss , var kor fredeleg og 
avslappa dei var når dei samla kveg. Ingen roping og peiking og springing. Til ettertanke for oss 
som kansje er vandt til litt meir stressing.  Oppsamlingsplassen har kapasitet til i alt ca 18000 
dyr. ! !  Har gått konkurs og er overtatt av kjenningar av Peterson. Vi fekk full omvisning i det 
innholdsrike administrasjonshuset. 
Når semitrailern brukast til høytransport, koblar 
dei på ein stor hengar.  Då er kjøretøyet så 
tungt at i eit veikryss må det passast på å unngå 
stopp. Då vil ikkje dei ca 400 hestekreftene få 
kjøretøyet i gang igjen. Slikt er sjølvsagt aldels 
ulovlig her i Norge. Var passajer på ein av 
turane. Treg i synkroniseringa, dura og gjekk 
som ei klokke. 
Det var lagt inn ein milkshakepause med 
sandvich på « Big Sky Grosseri» midt på ei 
aude strekning. Amisfolket driv ein 
24timersopen butikk. Amisfolket er 
konservative. Køyre ikkje bil, men hest  f.eks.
Strenge kleskoder, frisyrekoder osv. Hyggelige 
folk.  Eg fekk to kulepenner, dei andre kun 
1:-)
Etter ein kaffipause i Lewistown drog vi 
heimatt. 
Og så var det ATV-ane !
Vi vart tekne med på kvegsamling – 
cowboyarbeid !  
3 stk putrande kjøretøy vart starta opp. Trur 
faktisk dei hadde 4 stk  ATV-ar i tunet!
Benjamin bemanna sitt kjøretøy med 
Bakaren m/betongkompetanse. For her 
kunne det lett gå i snurr.  Flyfantasten 
ønska å ha med  Psykiatrisk bistand - hvis 
det skulle no ta heilt av!  Eg var priviligert 



som fekk  den Heimebaserte Sykesøstera som copilot. Betryggane. 
På veien til kyrne – ein fartsetappe – så forsvant capsen min allerie ved 18miles  fart – pytt pytt. 
Benjamin og Arne fanga den opp full av fartsstripar.
Benjamin formana oss amatørane med: «Hvis eg begynne å køyre fort – så for all del - Ikkje prøv å 
følge meg !»  Det var eit særdeles godt råd.  For Benjamin måtte gasse på for å samle kuflokken, 
som sprang som galne. Arne klamra seg fast på kryss og tvers alt etter terreng og svingradius. Det 
gjekk så kumøkja spruta rundt dei, med to hundar halsande mellom hjula.  Vi to hjelpekøyretya 
heldt fløyane og sikra fluktrutene. Jammen gjekk det fort på uoversiktelig grasmark ! Var aldri 
trygge for humpar og hol og veiskråningar.  Det var vanvittig moro, og rypene kvitra og gurgla 
bakpå - alt etter køyreforholda. Kveget tok rette veien til innhegningane, og etter litt oppsummering 
returnerte vi med capsen baklengs. Farta øka til 36 miles, som virka veldig fort. Lars-Gunnar skulle 
ta meg igjen, og var opp i 42 miles, skrytte han.  EI OPPLEVING FOR LIVET ! 
Arne fekk tilsvina buksa si med kuskit på ATVèn, og Doris tok ansvar med  vaskemaskina. Alle 
fekk vaske sine forbrukte kle hittil på turen. Heilt ok. . 

Neste høgdepunkt var middagen på  «Judith 
Gap Oil». Bilverkstedet i byen. Alle kundane 
blir inviterte til gartis bespisning ein dag kvart år. 
Peterson er kunde, og tok med oss alle. God 
timing. Han lada batteriet på sin Caddillac 
Fleetwood Liomusin 1967 modell.  Benjamin 
tok sin grøne Ford Mustang, også 1967 modell. 
Standsmessig delux transport til middag på 
bilverkstad. 

Hamburger og pølse m/tilbehør. Kald Cola 
og øl. Spesielt spisested for 1 dag kvart år, 
med oljefilter, viftereimar og allsalgs 
verstedsmateriell opp etter veggene. 
Trivelig. Besøk på BAR100 like ved. 
Påspandert drikkevarer der og. Benjamin 
kom i prat med sin bekjente i baren, og 
fortalde om oss Amerikafararane. Heilt grei 
kommentar tilbake: « Det er ikkje mitt 
problem ! ». Munter stemining. Doris var 
med overalt
.Den nye verkstadhallen dei har reist i 
løpet av siste 2 åra, er eit kapittel for seg 
sjølv. Veldig stor isolert leddport på endesida, og to store isolerte portar på langsida. Huset er ekstra 
isolert,  bygd etter Josh sine spsifikasjonar, som er høgare enn krava i dag.  Vannboren varme  frå 
varmepumpe, med nedgravne rør 3 m under bakken. Varme i alle golv. Dean har rekna ut at det blir 
særdeles billig opp-varming. Ben nemnde at dei vurderer  badestamp, lik den vi har på Milhauen – i 
parken like ved, basert på vannboren varme. Leilighet i sidebygg er under fullføring. Ben og Johs 
jobbar mest med dette. I hallen kan dei største forhaustarar, traktorar og anna maskineri få plass. Alt 
verksted-materiell frå tidlegare verksted skal flyttast inn. Komplett sanitæravdeling, ryddig 
maskinrom, kontor og som sagt stor leilighet i 2. etasje i tilbygget. Trudi var guide her, og kunne 
utrulig masse om bygninga, om tekniske løysingar osv. Imponerande ! Ei bygning brann ned for ei 
tid sidan, der dette huset er reist no. 
Med så mange dyr som skal vinterforast, krevst det massevis for. Og det ser vi. Lange rader med 



høy- og halmballar på bakkekammar rundt om. Og dette blir inn- transportert frå lokale marker, og 
frå dei andre farmane lenger vekke. Utrulig masse arbeid, sjølv med effektive maskiner og utstyr. 
Korn fraktast frå det eksterne kornmagasinet til lokale kornsiloar. 

Ein del av driftsbygningane med bolighusa ute til høgre.

Siste morgen 12.10. hos Peterson, inntok vi 
frukost kl 6.  Då hadde Dean allereie fora dyra ein 
times tid.  Kl 7 køyrde 3 bilar avgarde mot Great 
Falls. Doris var med. 

På veien stoppa vi og såg på verdens største 
oppkomme i «Gigant Spring State Park» . Eit 
stort parkområde er bygd opp ved ei kjelde som 
renn rett ut i Missouri-elva kloss ved. Det renn 420 
m3 i minuttet!! Mektige greier ! !  
Eit landbasert anlegg med ørretoppdrett var 
integrert. 
På det same store omårdet ligg  opplevelses-
senteret  «Lewis&Clark Historic Trail Interpretive  Center» . To berømte oppdagelsesreisande 
som på 1800-talet drog 

vestover vannveiane i Amerika. Doris er medlem 
der på ein eller annan måte, og alle slapp inn 
gratis. 
Etter ein  shoppinrunde på «Great Falls Shopping 
Centers Malls», drog vi til Flyplassen. Vi hadde 
god tid. Dean spanderte mat som vanlig. Nesten 
flaut kor omsorgsfullt dei tok seg av oss. Tok 
avskjed etter eit uforgløymande opphold hos 
Trudi, Dean og Benjamin på E.L. Peterson 
Ranch. 

Neste etappe var altså flytur frå Great Falls kl. 13.38 til Denver, for derfrå å  fyke vidare til Portland 



kl 18.35. Beregna framme der kl. 20.19 . Doris heng på . Sprek old lady . . .Ho skal vere hos Tana i 
Portland ut oktober. Tana står for ei årleg revyoppsetning i kirkeregi. Har hatt den i 25 år visst nok. 
Set opp parodiar på kjente stykke. I år heiter revyen «The Fair Viking». Skal framførast 9 ganger 
over 3 weekendar i oktober og november. Skaffar årlig ca. $17000 til kirka. . .

Denver International Airport 

Ein imponerande terminalbyggning på Denver-flyplassen. Den 
skal symbolisere fjelltoppane i Rocky Mountains.  Var finare ver 
denne gangen, enn då vi venta på feilfritt fly til Great Falls. . Vi 
hadde god til på flyplassen. 
Fekk oss litt mat, jentene begjekk seg solbriller i middelshøg 
prisklasse, eller verre. Men ganske fancy damer vi har med på 
tur ! ! !
Scott Burris og Tana Bishop venta på oss med to bilar. Han med Ford Picup med 5,6 l  V8 
dieselmotor med ca. 400 hk ! ! Og det passa godt til køyrestilen gjennom bygatene. AKTIV 
køyring. Hyggelig og pratsom kar, som det var lett å like. 

Han og Tana kjøpte i si tid eit gamalt falleferdig 
tømmerhus i eit rolig område i Portland. Han er 
byggningsingeniør, og restaurerte det, og bygde stort 
kjøkken m.m.  Alle innreiingar der er av bambus, som han 
sjølv har stått for.  Stilig ! !  Det har over 50 
skapdører/skuffer.  Stor kokeøy med gasskomfyr og 
spiseplass midt i rommet. Ute under overbygd terasse har 
dei stor gassgrill, kobla til gassnettet, der dei steiker og 
bræser kjøtt, hamburgerar og bacon osv. Unngår steikeos 
inne.. Scott er sjefen for den jobben. Imponerande 
mengder og kvalitetar på kjøttmaten.
I hagen bak huset er det bålgrop med gassfyring, og raude 
stolar i ring rundt.  Boblebadestamp og parasollar. Stor 
terassevarmar. I garasjen er der koplett utstyr for tre- og 
metallbearbeiding. Han har laga reolar, bord og stolar, 
sirlige senge-gavlar av  metall. Fixe kar han Scott. 
Den 13.oktober Skal på busstur til vulkanen Mt. St. 
Helenes. 
«Vulkanen er mest kjent for det katastrofale utbruddet 18.  



mai 1980, som var det mest dødelige og økonomisk ødeleggende vulkanutbruddet i USAs historie.  
57 mennesker omkom, i tillegg til at 200 hjem, 47 broer, 24 km toglinjer og 300 km veier ble  
ødelagt. Utbruddet blåste av toppen av fjellet, noe som resulterte i at fjellet «krympet» fra 2 950 til  
2 550 meter. Der hvor toppen hadde vært, var det i stedet blitt et krater med en diameter på 1,5  
km.» (iflg. Wikipedia)

Høglydt frukost. Scott var til byn og kjøpte 
Starbucks kaffi til alle. Det gjorde han kvar einaste 
morgen. Pannekaker og bacon og honning og 
lønnesyrup.  Gjekk elles i frokostblandingar og frukt. 
Laga til proviant til den store vulkanturen i dag. 3 store 
«kjølekonteinera». Etter kvart kom dei andre gjestene 
til bussturen. 
Vi var over 20 personar med smått og stort. 
Pensjonistsjåfør uten mikrofon. Bussen var trulig like 
gammal, men dura og gjekk. Køyrde i 3 timar. Etterpå 
fann noken ut at vi burde køyrt ein annan vei og 
komme nærare inn på fjellet – men pytt. Mektige 
greier.  Det var stor stemining i bussen. Masse natur, og skogar av høge brannherja tre etter 31 år. 
Men naturen er sterkast, og ny vegetasjon var i vekst.
Picnik på ein rasteplass nær fjellet. Rikelig mat og drikke.

Vesle Colin til Jared og Stephanie er eit sjarmtroll, som 
bedåra alle ombord. Ikkje minst Mona. Ho åt han nesten 
opp :-) . Storebror Brady er blitt ein ettertenksom og klok gut 
på ca. 4 år.
På kvelden var det pizza på et utested i Portland. Ca 20 
slektningar deltok. Her og vart vi påspanderte , , 
Elles virka det å vere ein  liberal politikk m.h.t. bilkjøring 
etter pub-besøk. 

Vi gjestene budde på loftet, og do og bad var nede. Doris budde på ein sofa i ei stove, med  natt-
forheng.
Låset på dodøra var uberegnelig, og det førde til episodar.
Første kvelden overaska Arne Doris under aktiv dositting,han 
greidde visst å seie sorry, og kom seg fort ut att. Neste kveld 
kom eg i skade for å gå inn feil dør, slo på lyset. Der låg 
Scott og Tana og hadde tatt natta. Scott løfta seg frå puta og 
grynta. Eg sa visst noke på norsk i forfjamselsen, slo raskt av 
lyset og kom meg ut at. Pinelig, men bad om unnskyldning 
ved frukostbordet. Neste kveld var det komme opp plakat 
«BEDROM»  på soveromsdøra. Kvelden deretter fekk eg 
heilt tullfliren, for då gjekk EG meg på Doris på badet. I  fin 
prikkete pysjamas. Kom meg opp på loftet og knakk heilt i 
hop av hysterisk tullflir. Fall mange glade tårer. Har ikkje 
hatt den plaga på årevis. Dei andre vart ganske smitta og. 
Av raritetar hos Scott var ein knallert med små hjul. Bråka som ei motorsag, og kunne visst køyrast 
lovleg på ordinær vei. Max fart ca. 40 km/t. Her er Arne i farta. 



14 oktober. Mange kom til frukost kl.. 10.Ikkje høgtideleg bord-sete. Folk kom og gjekk, prata og 
kosa seg. Det vart bytur, til Colombia handlesenter for kle. Fleire av ekspedisjons-deltakarane nytta 
høvet til å fornye garderoben frå ytterst til innerst, øverst til nederst - men med tanke på 
koffertstorleik. Noke som gave til dei heime. Billige kle. Lewisbukser til ca. 250 NOK.  
Barrunde på byn. Kjekt. Mange kom etterkvart. 
Omvisning i Big Pink. Rosa skyskrapar på 43 
etasjer. Scott har vore kontrollingeniør på 
bygget. Bygd etter høgste spsifikasjonar, høg 
kvalitet, lite å sette fingeren på. Stolt over denne 
bygningen og jobben sin. 
Fantastisk utsikt over heile Portland by, med alle 
sine bruer over elva Willamette.  Portland er kalt 
«Rosenes By» i USA, for alle sine roseparker. 

Siste kvelden i Portland var det stort selskap med 
mange tilreisande slektningar. Veldig kjekt å 
møte alle desse. Scott steikte hamburgarar på 
utegrillen og svinestrimlar. Søtpotet, salat 
m/tilbehør,  og øl til alle. Vi kom  til at der var 
over 30 personar den kvelden. Dei to døtrene i huset, Mettie og Lora kom. Hyggelige og blide 
jenter. Mettie er gift Foglio. Lora skal gifte seg før jul.  Den fjerde døtra til Doris kom og - Tamy og 
mannen hennar.  Twila og Jim kom og. Då har vi møtt alle 5 barna til Doris m/ fam.- på denne turen. 
- og mange mange andre. . (sjå siste side)
Vi pakka koffertane denne kvelden, klar for avreise neste 
morgen den 15 oktober. I kottet mellom soveromma våre på 
loftet har Scott alle våpena sine – over 20 rifler og hagler. I 
tillegg skyt han og med pil og bue. Han  vart stor i augene og 
raud i kjakane,  når han fortalde jakthistorer :-)  

15 oktober. Frukost og avreise til flyplassen 8,30. Ca ein times 

tur frå Portland 11.15., til Seattle 12.05.  Frå Seattle 
14.00. Turen til Frankfurt er beregna til 9 tima 10 min.
Inntok sovemedisin og ville nøytralisere tidsforskjell. 
Irene og eg gjespa litt til kvarandre i seta, men kjende 
lite til sovnen.  Eg dorma litt, og vakna brått då ei 
flyvertinne trakka på foten min som stakk ut i midt-
gangen. 
Vi fekk mat og drikke fleire ganger på turen.  Vi fauk 
med forundring inn i natta over Canada, med nordlys og 
Karslvogna ute, Ut av natta over Irland , med veldig flott 
morgenrøde som øka på ettersom vi for austover i 40000 
fot og med 1000 km/t. Landa i Frankfurt ca 08.30 lokal tid.  
Presis vidare 11.15, og Gardemoen 13.05. Tok avskjed med Ola og Lars-Gunnar der, og vi måtte 
greie oss sjølve vidare til Anda 16.10, framme 17.13. Ubehagelig turbulens over Nordfjord, og 
applaus då vi trygt hadde landa. 
Der venta sjåførane Solveig på Arne og Irene. JM hadde med Matias og Tomas for å hente Mona og 



meg, og bringa oss vel heim.

Turkostnad frå Gardemoen / til Gardemoen vart kun ca kr. 12000.
I tillegg kom interntransport heime i Gamlelandet, og sjølvsagt kva vi elles sløsa vekk  rikdomen 
vår på.  
Så mykje meir enn dette kunne vore skrive, og utvalet av bilder bedre, men slik vart det no - av ein 
oppslukt deltakar .

Takk til alle i ekspedisjonen for ein ufatteleg flott og kjekk tur på alle vis. 
Ei særskild takk til reiseleiar Lars-Gunnar for framifrå turplanlegging og representasjon.

Med helsing
stolt bror og onkel
Leif. 

På dei neste 2 sidene har eg forsøkt å sortere i personane vi møtte. 

Ps. tek ansvar for alle mulige påstandar, feil og manglar i  referatet :-)



Slektningar vi møtte i 
USA oktober 2011
Washington:           Robert Listou

     Jeanne

Justin Burdic                3
----------------------------------------------- 
Brady: Todd Bishop

      Tedy Bishop
Andrew Bishop

Doris Bishop
Argyle  Bishop             5

-----------------------------------------------
Havre: Ilert Hellebust

    Conn Hellebust (sønn)
      Debbie  kone

Krista (datter)
Brandon Komrowski

Rainee
                                            Colter

Edna Hess

Brooke Donoven
     Jim Donoven

Carol Staudacher
    Gary ? (Hennes 3. mann) 
    Jamey Lammerding sønn

hans forlovede   
                         Shane Lammerding sønn
                           Brenda kone
                               McCall sønn
                               Colter   sønn
                                                                    18

(samt Todd, Tedi, Doris)
-----------------------------------------------
Judith Gap:           Trudi Peterson

            Dean Peterson
    Benjamin Peterson   3 

(Doris)

Portland: Tana Bishop
    Scott Burris

                                Mettie  Foglio
                 Daminu Foglio  

Lora Burris

Tami Rhodes
     Lee Rhodes

                      Kim Bishop 
              Cindy Bishop

Erik Bishop
Brandon Bishop
    Lesa Bishop

Emily

Twila Burdic
   Jim Burdic
     Jared Burdic

Stephanie Burdic
Brady
Colin

                             Julie Peterson Welna
                                Mike Welna
       

       Joshua Peterson
            Nathlie  Hill (forlovet )

Shane Bishop
      Anna Moriarti (forlovet)

Myrna Sparks
      Jim Sparks

Jody Sparks
Janice Larson

Zora McMaster
      Tom McMaster        31

          Ialt           60
                  
                    (samt Doris  som hang på)



Etterkommarar etter:
Ludvik Listou:
                  Robert Listou
                       Jeanne

Ingeborg og Isak Hellebust:

Ilert Hellebust 
                 Conn Hellebust (sønn)

Debbie
     Krista - datter
     Brandon Komrowski -mann
        Rainee

                             Rhett
                 Zora McMaster - (datter)

      Tom McMaster  
Edna Hess
                    Myrna Sparks (datter)

      Jim Sparks
Jody Sparks

                    Janice Larson  (datter)

Lloyd  Hellebust  (død)
                   Carol Staudacher (datter)

Gary hennes mann nr. 3)
   Jamy Lammeerding -sønn 

hans forlovede  
                         Shane Lammerding - sønn
                            Brenda
                                McCall
                                Colter     
Ruth Bishop (død)
             Archie Bishop(enkemann etter Ruth)

                    Kim Bishop   (sønn)
              Cindy Bishop

Erik Bishop
Brandon Bishop
    Lesa Bishop

Emily
                     Brooke Donovan (datter)

    Jim Donovan   

                     Shane Bishop   (sønn)
     Anna Moriarti (forlovet)

-Ingeborg og Isak Hellebust -fortsatt:

Doris Bishop
                 Trudi Peterson

            Dean Peterson
    Benjamin Peterson

                          Julie Welna
                            Mike Welna

               Joshua Peterson
       Nathlie  Hill (forlovet )

                  Twila Burdic
Jim Burdic
     Jared Burdic

Stephanie Burdic
Brady
Colin

                            Justin Burdic 

                   Tana Bishop
    Scott Burris

                                Mettie  Foglio
                 Daminu Foglio  

 Lora Burris

                    Tami Rhodes
     Lee Rhodes

                    Todd Bishop
      Tedy Bishop

Andrew Bishop

                                               I alt 60




